
Mistoqsija għal tweġiba bil-miktub E-003382/2015 

lill-Kummissjoni (Viċi President / Rappreżentant Għoli) 
Artikolu 130 tar-Regoli ta’ Proċedura 

Suġġett: VP/HR - It-tortura fl-Arabja Sawdija 

F'Mejju 2014 Raif Badawi ġie kkundannat mill-qorti kriminali ta' Jeddah għal piena korporali ta' 1 000 
daqqa ta' frosta, li tikkostitwixxi tortura. Ir-raġuni għal din il-piena kienet li huwa kien ħoloq sit web li 
permezz tiegħu kkritika lill-kleru, b'hekk insulta presumibbilment lill-Iżlam. 

F'Jannar 2015 Raif Badawi rċieva l-ewwel 50 daqqa ta' frosta fil-pubbliku. Il-feriti tiegħu tant kienu 
gravi li t-tabib tal-ħabs iddeċieda li mhuwiex se jiflaħ ċiklu ieħor ta' daqqiet ġimgħa wara, kif previst 
mid-deċiżjoni tal-qorti. 

Fl-istess xahar saret l-għaxar dekapitazzjoni tal-2015 fil-belt imqaddsa tal-Mekka fejn mara ġiet 
imkaxkra fit-triq u nqatgħetilha rasha b'xabla fil-pubbliku. Il-liġi tal-Arabja Sawdija għadha tipprevedi 
dawn il-pieni u oħrajn simili, anke jekk il-pajjiż irratifika l-Konvenzjoni tan-NU kontra t-Tortura. 

Fid-dawl tal-fatt li fir-relazzjonijiet tagħha mal-bqija tad-dinja, l-UE hija mistennija tikkontribwixxi għall-
protezzjoni tad-drittijiet tal-bniedem u r-rispett sħiħ tad-dritt internazzjonali (Artikolu 3(5) tat-Trattat 
dwar l-Unjoni Ewropea), liema azzjoni ħadet il-Viċi President/Rappreżentant Għoli tal-Unjoni għall-
Affarijiet Barranin u l-Politika ta' Sigurtà, jew biħsiebha tieħu, biex teżerċita pressjoni fuq l-Arabja 
Sawdija bil-għan li tagħmel id-dritt kriminali aktar uman? 

 


